
KANTONA SARAJEVO                                       

Broj:  T09 0 KTRZ 0097619 16
Sarajevo, 19.01.2016.  godine

                                                                                  

KANTONALNI SUD U SARAJEVU

Sudiji za prethodno saslušanje

SARAJEVO 
                                                           

Na osnovu čl. 45. st. 2. tač. i) i čl. 241. st. 1. ZKP-a F BiH, p o d i ž e m;
O  P  T  U  Ž  N  I  C  U

Protiv: 

PETKOVIĆ DRAGAN, rođen 1962. godine Općina Kupres, po narodnosti Srbin, državljanin BIH, po zanimanju bravar, neoženjen, pismen, vojnu obavezu regulisao, ima čin desetara,  srednjeg imovnog stanja, lišen slobode po Naredbi za lišenje slobode Tužilaštva BIH od 09.12.2015. godine, uz zapisnik o lišenju slobode Državne agencije za istrage i zaštitu od 15.12.2015. godine i pušten na slobodu dana 15.12.2015. godine, 
Što je:

U toku 1992. godine, u vrijeme rata i oružanog sukoba u BIH, između pripadnika Armije BIH i Vojske Republike Srpske (VRS), u svojstvu pripadnika Koševske brigade VRS, na području Nahoreva i Kromolja, općina Centar Sarajevo, postupao protivno odredbama čl. 3. st. 1. tač. a) Ženevske konvencije o zaštiti građanskih lica za vrijeme rata od 12. 08. 1949. godine i u vezi sa članom 4. stav 2. tačka a) Dopunskog protokola II uz Ženevske konvencije od 12.08.1949. godine, o zaštiti žrtava unutrašnjih oružanih sukoba, na način što je:


1. Tokom mjeseca juna 1992. godine, u zatočeničkom objektu formiranom u prostorijama duševne bolnice “Jagomir”, zajedno sa njemu poznatim pripadnicima VRS-a od civila bošnjačke nacionalnosti oduzeo novac, nakit i druge lične stvari, prijeteći im da ukoliko sve ne predaju da će ih ubiti, te sa navedenim učestvovao u fizičkom i psihičkom  maltretiranju civilnog stanovništva bošnjačke nacionalnosti iz sela Nahorevo,općina Centar, među kojima je M.K. udarao u predjelu lica, M.P. presavijenim kablom u predjelu nogu, leđa i potiljka, od kojih udaraca je isti izgubio svijest, A.M. udarao kablom po svim dijelovima tijela, 


2. Tokom mjeseca jula 1992. godine, u zatočeničkom objektu formiranom u garaži kuće vlasništvo S.E. u naselju Kromolj, općina Centar, zajedno sa njemu poznatim pripadnicima VRS-a fizički maltretirao nezakonito uhapšene civile bošnjačke nacionalnosti,među kojima i M.H. i “A” na način što im je naredio da legnu potrbuške na betonski pod sa rukama spuštenim niz tijelo, udarao ih nogama obuvenim u čizme, palicama i drvenim predmetima po svim dijelovima tijela, da bi u podrumu objekta zajedno sa njemu poznati pripadnicima VRS-a, fizički maltretirao M.H. kojem su ruke bile vezan na leđima i sa “sajlom” oko vrata, na način što je pucanjem iz vatrenog oružja, kako bi ga zastrašio od istog zahtjevao da prizna da je bio u odbrani “Pretisa”,  od kojih udaraca su M.H. i “A” trpili snažne fizičke i duševne boli i patnju.

3. Tokom mjeseca jula 1992. godine, zajedno sa njemu poznatim pripadnicima VRS-a, iz zatočeničkog objekta formiranog u garaži kuće vlasništvo S.E. u naselju Kromolj, općina Centar, u kojoj su bili zatočeni civili nesrpske nacionalnosti iz sela Vrapče, općina Vogošća, među kojima “A”, M.H., M.K.i S.K., izveo M.K. i S.K. , natjeravši ih da na livadi u neposrednoj blizini navedenog objekta iskopaju grobno mjesto za naknadno dovedenog civila nesrpske nacionalnosti I. K. iz sela Tihovići, koji od prethodno zadobijenih povreda nije mogao ni stajati ni govoriti, da bi potom iz navedenog objekta, zajedno sa njemu poznatim pripadnicima VRS-a, iznio i motornim vozilom odvezao I.K. do iskopanog grobnog mjesta, te sa njemu poznatim pripadnicima VRS-a, pucanjem iz vatrenog oružja lišili života I. K., čije tijelo je ekshumirano 2006. godine, na lokalitetu pomoćnog stadiona na Koševu, općina Centar Sarajevo. 
Dakle, kršeći pravila međunarodnog prava, za vrijeme rata i oružanog sukoba, učestvovao u vršenju ubistva, namjernom nanošenju osobi snažnog tjelesnog i duševnog bola i patnje, te nečovječno postupao, 
Čime je, počinio krivično djelo ratni zločin protiv civilnog stanovništva iz čl. 142. st. 1. ranije važećeg KZ SFRJ

